К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса Юралысьлӧн ӧткымын индӧдӧ 
вежсьӧмъяс пыртӧм йылысь
Шуа:
1. Пыртны Коми Республикаса Юралысьлӧн ӧткымын индӧдӧ вежсьӧмъяс содтӧд серти (водзӧ – вежсьӧмъяс).
2. Тайӧ Индӧдыс вынсялӧ сійӧс кырымалан лунсянь. Вежсьӧмъяслӧн 4 пунктса положениеяс паськалӧны 2024 вося лӧддза-номъя тӧлысь 17 лунсянь артмӧм инӧда йитӧдъяс вылӧ.
Коми Республикаса Юралысь                                                                 В. Уйба
Сыктывкар
2024 вося сора тӧлысь 15 лун
84 №
Коми Республикаса Юралысьлӧн 
2024 во сора тӧлысь 15 лунся 84 №-а Индӧд дорӧ
СОДТӦД
Коми Республикаса Юралысьлӧн ӧткымын индӧдӧ пыртӧм 
ВЕЖСЬӦМЪЯС
1. «Коми Республикаса Юралысьлысь уджаланарт вынсьӧдӧм йылысь» Коми Республикаса Юралысьлӧн 2015 во сора тӧлысь 14 лунся  82 №-а Индӧдын:
Коми Республикаса Юралысьлӧн уджаланартын, мый вынсьӧдӧма Индӧдӧн (1 №-а содтӧд), (водзӧ – Уджаланарт):
1) 41 пунктын:
а) медводдза абзацын «КИВ-лӧн протокольнӧй юкӧн» кывъяс вежны «КИВ-ын инӧда актъяс йӧзӧдан да оформитан юкӧн» кывъясӧн;
б) нёльӧд абзацын «КИВ-са протокольнӧй юкӧнлӧн» кывъяс вежны «КИВ-ын инӧда актъяс йӧзӧдан да оформитан юкӧнлӧн» кывъясӧн;
2) 35 пунктӧ «Коми Республикаса прокурор» кывъяс бӧрын содтыны «, сійӧс вежысь» кывъяс;
3) Коми Республикаса Юралысьлы инӧда акт балаяс видлалӧм вылӧ дасьтан да сетан пӧрадокын (Уджаланарт дорӧ 1 содтӧд) (водзӧ – Пӧрадок):
а) 20 пунктын:
1 пунктулын «нормативъяс, тарифъяс (донъяс), индексъяс, лыддьӧгъяс (реестръяс) вынсьӧдӧм серти» кывъяс вежны «индексъяс вынсьӧдӧм, уджтасъясӧ, мероприятиеяслӧн планъясӧ, комплекснӧй планъясӧ, стратегияясӧ, шӧр нырвизьясӧ, концепцияясӧ, индексъясӧ вежсьӧмъяс пыртӧм серти» кывъясӧн;
3 пунктулын «Коми Республикаса экономика сӧвмӧдан да промышленносьт министерствокӧд» кывъяс вежны «Коми Республикаса экономика сӧвмӧдан, промышленносьт да транспорт министерствокӧд» кывъясӧн;
4 пунктувса «а» пунктув гижны тадзи:
«а) «Коми Республикаса муниципальнӧй юкӧнъяслӧн сӧвет» ассоциациякӧд (водзӧ – Коми Республикаса муниципальнӧй юкӧнъяслӧн сӧвет);»;
б) 21 пунктса медводдза абзацын «Коми Республикаса экономика сӧвмӧдан да промышленносьт министерствокӧд» кывъяс вежны «Коми Республикаса экономика сӧвмӧдан, промышленносьт да транспорт министерствокӧд» кывъясӧн;
в) 23 пунктса мӧд абзац гижны тадзи:
«Коми Республикаса нормативнӧй инӧда акт балаяс серти вӧзйӧмъяс воигӧн индӧм балаяс йӧзкӧд ӧтув видлалан бӧртасъяссӧ петкӧдлӧны Коми Республикаса нормативнӧй инӧда акт бала йӧзкӧд ӧтув видлалан бӧртасъяс йылысь юӧрын воӧм вӧзйӧмъяс видлалан таблицаӧн, кутшӧмӧс оформитӧма тайӧ Пӧрадок дорӧ 4 содтӧд серти, тайӧ Пӧрадоклӧн 29 пунктын индӧм балаяс кындзи.»;
г) пункт 25 пунктӧ содтыны татшӧм сюрӧса выль витӧд абзац:
«Сӧгласуйтӧм йылысь документлысь оригиналсӧ ыстӧны бала вӧзйысьлы, Коми Республикалӧн олӧмӧ пӧртысь власьт органъясса юрнуӧдысьясӧн, кутшӧмъяс меститчӧны Коми Республика мутас сайын, сӧгласуйтӧм йылысь документлӧн оригинал кындзи.»;
д) содтыны татшӧм сюрӧса 281 пункт:
«281. Сэк, кор Коми Республикаса муниципальнӧй юкӧнъяслӧн сӧветӧ Коми Республикаса нормативнӧй инӧда акт балаяс видлалӧм вылӧ ыстан лунсянь 15 календарнӧй лун чӧжӧн Коми Республикаса муниципальнӧй юкӧнъяслӧн сӧвет оз сет бала вӧзйысьлы бала серти ассьыс вӧзйӧмъяссӧ, индӧм балаяс вылӧ бур заключениесӧ лыддьӧны воча кывкӧртӧдтӧг босьтӧмаӧн (водзӧ – «автосӧгласуйтан» процедура).
«Автосӧгласуйтан» процедураӧн вӧдитчӧмӧн Коми Республикаса нормативнӧй инӧда акт баласӧ сетігӧн бала вӧзйысь:
1) тайӧ пунктса медводдза абзацын индӧм кадколаст помасян лунсянь 5 уджалан лун чӧжӧн гижӧмӧн юӧртӧ Коми Республикаса муниципальнӧй юкӧнъяслӧн сӧветӧ «автосӧгласуйтан» процедураӧн вӧдитчӧм йылысь;
2) балакӧд да содтан материалъяскӧд ӧттшӧтш ыстӧ КИВ-ӧ Коми Республикаса муниципальнӧй юкӧнъяслӧн сӧветӧ Коми Республикаса нормативнӧй инӧда акт бала ыстӧм йылысь письмӧ да «автосӧгласуйтан» процедураӧн вӧдитчӧм йылысь уведомление.
Сэк, кор вӧдитчӧны «автосӧгласуйтан» процедураӧн, документыс, кутшӧм эскӧдӧ Коми Республикаса нормативнӧй инӧда акт баласӧ Коми Республикаса муниципальнӧй юкӧнъяслӧн сӧветкӧд сӧгласуйтӧмсӧ, оз ков.»;
е) 29 пунктын:
содтыны татшӧм сюрӧса 61 пунктув:
«61) юӧр, кытчӧ пырӧны Коми Республикаса быд нормативнӧй инӧда акт серти тӧдмӧгъяс, кутшӧмӧс киритӧм, вежӧм, содтӧм либӧ примитӧм вӧсна ковмас примитны оланпас бала, кутшӧмӧс оформитӧма тайӧ Пӧрадок дорӧ 5 содтӧдын индӧм форма серти, - сэк, кор татшӧм актъяссӧ колӧ киритны, вежны, содтыны либӧ примитны;»; 
9 пунктув гижны тадзи:
«9) документъяслысь оригиналъяс, кутшӧмъяс эскӧдӧны оланпас баласӧ урчитӧм пӧрадокын сӧгласуйтӧмсӧ (тайӧ Пӧрадокса 25 пунктлӧн витӧд абзацын, 281 пунктлӧн витӧд абзацын индӧм случайяс кындзи);»;
содтыны татшӧм сюрӧса 91 пунктув:
«91) сӧгласуйтан своднӧй лист, кутшӧмӧс оформитӧма тайӧ Пӧрадок дорӧ 6 содтӧдын индӧм форма серти;»;
содтыны татшӧм сюрӧса 121 пунктув:
«121) тайӧ Пӧрадокӧн урчитӧм случайясын «автосӧгласуйтан» процедураӧн вӧдитчӧм йылысь документъяс;»;
ж) 30 пунктын:
3 пунктув гижны тадзи:
«3) гӧгӧрвоӧдана записка, кытчӧ пырӧ Коми Республикаса Юралысьлысь инӧда акт бала примитны коланлунсӧ подулалӧм, инӧд боксянь ладмӧданторсӧ, балалысь шӧр могъяссӧ да шӧр положениеяссӧ дженьыда гижӧм, сійӧс примитӧмысь социально-экономическӧй да мукӧд лоӧмтор серти прогноз, ладмӧдан тӧдчӧм донъялӧмсӧ нуӧдӧм йылысь юӧр, а сідзжӧ юӧр сы йылысь, коліс-ӧ нуӧдны йӧзкӧд ӧтув бала видлалӧмсӧ Коми Республикаса нормативнӧй инӧда акт балаяс йӧзкӧд ӧтув видлалӧм йылысь Коми Республикаса оланпастэчас серти. Сэк, кор нуӧдӧма йӧзкӧд ӧтув бала видлалӧмсӧ, гӧгӧрвоӧдан запискаын быть колӧ индыны сійӧс нуӧдан форма да бӧртасъяс йылысь юӧр;»;
7 да 8 пунктувъяс гижны тадзи:
«7) йӧзкӧд ӧтув видлалан бӧртасъяс серти воӧм вӧзйӧмъяс видлалан таблица, кутшӧмӧс оформитӧма тайӧ Пӧрадок дорӧ 4 содтӧдын индӧм форма серти, тайӧ Пӧрадокӧн урчитӧм случайясын; 
8) документъяслысь оригиналъяс, кутшӧмъяс эскӧдӧны Коми Республикаса Юралысьлысь инӧда акт баласӧ колана органъяскӧд да организацияяскӧд урчитӧм пӧрадокын сӧгласуйтӧмсӧ (тайӧ Пӧрадоклӧн 25 пунктса витӧд абзацын, 281 пунктса витӧд абзацын индӧм случайяс кындзи);»;
содтыны татшӧм сюрӧса 81 пунктув:
«81) сӧгласуйтан своднӧй лист, кутшӧмӧс оформитӧма тайӧ Пӧрадок дорӧ 6 содтӧдын индӧм форма серти;»;
содтыны татшӧм сюрӧса 91 пунктув:
«91) тайӧ Пӧрадокӧн урчитӧм случайясын «автосӧгласуйтан» процедураӧн вӧдитчӧм йылысь документъяс;»;
з) 43 пункт гижны тадзи:
«43. Оланпас балаяссӧ, кутшӧмъяс воисны Администрацияӧ Коми Республикаса Каналан Сӧветысь Коми Республикаса Юралысьлы кырымалӧм вылӧ Коми Республикаса Каналан Сӧветлӧн Уджаланартса 62, 66 статьяяслӧн пӧрадокын, ыстӧны КИВ-ӧ. 
КИВ коланлун дырйи ыстӧ воӧм оланпас балаяссӧ Коми Республикаса олӧмӧ пӧртысь власьт органъясӧ, Администрациялӧн тэчас юкӧдувъясӧ видлалӧм вылӧ.
Оланпас балаяс серти воӧм пасйӧдъяс да вӧзйӧмъяс подув вылын КИВ котыртӧ Коми Республикаса Юралысьлӧн заключениелысь бала дасьтӧмсӧ, кутшӧмӧс сӧгласуйтӧны тайӧ Пӧрадоклӧн 34 пунктса коймӧд абзацын индӧм йӧзкӧд, Коррупциялы паныд удж нуӧдан Коми Республикаса Юралысьлӧн веськӧдланінса начальниккӧд (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм серти оланпастэчас збыльмӧдӧмкӧд).
КИВ урчитӧ сӧгласуйтӧм нуӧдан кадколастъяссӧ, а сідзжӧ пасйӧдъяс да вӧзйӧмъяс сетӧмсӧ:
1) Коми Республикаса Каналан Сӧветӧ Коми Республикаса Юралысьлысь заключение сетан кадколастсӧ тӧд вылӧ босьтӧмӧн, кутшӧмӧс урчитӧма Коми Республикаса Оланподувлӧн 75 статьяса 3 юкӧнӧн, - оланпас бала серти, мый воис Коми Республикалӧн Каналан Сӧветса Уджаланартлӧн 62 статьяса 2 юкӧн серти;
2) Коми Республикаса Каналан Сӧветлысь заседание индан кадколастсӧ тӧд вылӧ босьтӧмӧн, кӧні кӧсйӧны видлавны оланпас баласӧ, - оланпас бала серти, мый воис Коми Республикалӧн Каналан Сӧветса Уджаланартлӧн 66 статьяса 3 юкӧн серти.
Коми Республикаса Юралысьлӧн заключениелысь сӧгласуйтӧм баласӧ ыстӧны лингвистическӧй экспертиза вылӧ, сэсся сетӧны Администрацияӧн Юрнуӧдысьлы Коми Республикаса Юралысьлы кырымалӧм вылӧ сетӧм могысь.
Администрацияӧн Юрнуӧдысь либӧ морт, коді пӧртӧ олӧмӧ сылысь кывкутана могъяссӧ, котыртӧ Коми Республикаса Юралысьӧн кырымалӧм заключениесӧ урчитӧм пӧрадокын пасйӧмсӧ да ыстӧмсӧ.»;
и) 45 пунктӧ «Коми Республикаса прокурор» кывъяс бӧрын содтыны «, сійӧс вежысь» кывъяс;
к) 46 пункт гижны тадзи:
«46. Тайӧ Пӧрадоклӧн 45 пунктын индӧм прокурорӧн видзӧдан актъяс видлалӧм могысь КИВ найӧс босьтан лунсянь 1 уджалан лун чӧжӧн ыстӧ прокурорӧн видзӧдан актъяссӧ Коми Республикаса олӧмӧ пӧртысь власьт органӧ, Коррупциялы паныд удж нуӧдан Коми Республикаса Юралысьлӧн веськӧдланінӧ (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм йылысь оланпастэчас збыльмӧдӧмкӧд) – Коми Республикаса Юралысьлысь нормативнӧй инӧда акт вӧзйысьлы, мый вылӧ сетӧма прокурорӧн видзӧдан актсӧ, коді дасьтӧ да ыстӧ КИВ-ӧ: 
1) сэк, кор сӧглас прокурорӧн видзӧдан актын гижӧм доводъяскӧд, Коми Республикаса Юралысьлӧн нормативнӧй инӧда актӧ вежсьӧмъяс пыртӧм либӧ Коми Республикаса Юралысьлысь нормативнӧй инӧда актсӧ, мый серти воис прокурорӧн видзӧдан акт, вынтӧмӧн лыддьӧм йылысь Коми Республикаса Юралысьлысь нормативнӧй инӧда акт баласӧ:
а) 2 уджалан лун чӧжӧн – протест (корӧм) видлалан бӧртасъяс серти; 
б) 5 уджалан лун чӧжӧн – представление видлалан бӧртасъяс серти;
2) сэк, кор абу сӧглас прокурорӧн видзӧдан актын гижӧм доводъяскӧд, Коми Республикаса Юралысьлысь вочакыв баласӧ:
а) 5 календарнӧй лун чӧжӧн – протест (корӧм) видлалан бӧртасъяс серти;
б) 10 календарнӧй лун чӧжӧн – представление видлалан бӧртасъяс серти.»;
л) 47 пункт киритны;
м) 48 пунктын «Коми Республикаса прокуратураӧс петкӧдлысьясӧс» кывъяс вежны «Коми Республикаса колана олӧмӧ пӧртысь власьт органъясӧс, Коррупциялы паныд удж нуӧдан Коми Республикаса Юралысьлӧн веськӧдланінӧс (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм серти оланпастэчас збыльмӧдӧмкӧд), Коми Республикаса прокуратураӧс петкӧдлысьясӧс» кывъясӧн;
н) 49 – 51 пунктъяс гижны тадзи: 
«49. Коми Республикаса олӧмӧ пӧртысь власьт орган, Коррупциялы паныд удж нуӧдан Коми Республикаса Юралысьлӧн веськӧдланін (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм йылысь оланпастэчас збыльмӧдӧмкӧд) коланлун дырйи бурмӧдӧ Коми Республикаса Юралысьлысь нормативнӧй инӧда акт баласӧ тайӧ Пӧрадоклӧн 48 пунктын индӧм сӧвещаниелысь бӧртасъяссӧ тӧд вылӧ босьтӧмӧн да ыстӧ сійӧс КИВ-ӧ татшӧм кадколастъясӧ:
1) КИВ-ӧн индӧм кадколастъясӧ – Коми Республикаса Юралысьлысь нормативнӧй инӧда акт бала, кутшӧмӧс дасьтӧма протест (корӧм) видлалан бӧртасъяс серти;
2) 3 уджалан лун чӧжӧн – Коми Республикаса Юралысьлысь нормативнӧй инӧда акт бала, кутшӧмӧс дасьтӧма представление видлалан бӧртасъяс серти.
Коми Республикаса Юралысьлысь нормативнӧй инӧда акт баласӧ сійӧс босьтан лунсянь 2 уджалан лун чӧжӧн КИВ видлалӧ да ыстӧ Коми Республикаса прокуратураӧ.
50. КИВ Коми Республикаса Юралысьлӧн нормативнӧй инӧда акт бала серти Коми Республикаса прокуратуралысь заключениесӧ босьтігӧн сійӧс босьтан лунсянь 1 уджалан лун чӧжӧн ыстӧ сійӧс Коми Республикаса олӧмӧ пӧртысь власьт органӧ, Коррупциялы паныд удж нуӧдан Коми Республикаса Юралысьлӧн веськӧдланінӧ (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм йылысь оланпастэчас збыльмӧдӧмкӧд), коді видлалӧ заключениесӧ, сэк, кор заключениеын эмӧсь пасйӧдъяс да вӧзйӧмъяс, бурмӧдӧ баласӧ, сэк, кор эмӧсь вензьӧмъяс, дасьтӧ пасйӧдъяс видлалан таблица тайӧ Пӧрадок дорӧ 2 содтӧдын индӧм форма серти да ыстӧ баласӧ сы дорӧ содтӧм материалъясӧн КИВ-ӧ татшӧм кадколастъясӧ:
1) 1 уджалан лун чӧжӧн – Коми Республикаса Юралысьлӧн нормативнӧй инӧда акт бала серти, кутшӧмӧс дасьтӧма протест (корӧм) видлалан бӧртасъяс серти;
2) 3 уджалан лун чӧжӧн – Коми Республикаса Юралысьлӧн нормативнӧй инӧда акт бала серти, кутшӧмӧс дасьтӧма представление видлалан бӧртасъяс серти.
51. Прокурорӧн видзӧдан актын гижӧм доводъяскӧд сӧгластӧмлун йылысь Коми Республикаса Юралысьлысь вочакыв баласӧ, кутшӧмӧс дасьтӧма тайӧ Пӧрадоклӧн 46 пунктса 2 пунктув серти, сійӧс босьтан лунсянь 2 уджалан лун чӧжӧн КИВ видлалӧ да ыстӧ тайӧ Пӧрадоклӧн 34 пунктса коймӧд абзацын индӧм йӧзлы, Коррупциялы паныд удж нуӧдан Коми Республикаса Юралысьлӧн веськӧдланінса начальниклы  (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм серти оланпастэчас збыльмӧдӧмкӧд) сӧгласуйтӧм вылӧ, кутшӧмӧс збыльмӧдӧны татшӧм кадколастъясӧ:
1) 2 календарнӧй лун чӧжӧн – протест (корӧм) видлалан бӧртасъяс серти;
2) 3 уджалан лун чӧжӧн – представление видлалан бӧртасъяс серти.»;
о) 53 пунктын «Коми Республикаса Юралысьлӧн примитӧм нормативнӧй инӧда актъяслысь копияяс либӧ Коми Республикаса прокуратуралӧн доводъяскӧд сӧгластӧмлун йылысь Коми Республикаса Юралысьлысь вочакыв пасйӧмсӧ да найӧс Коми Республикаса прокуратураӧ ыстӧмсӧ» кывъяс вежны «Коми Республикаса Юралысьлысь примитӧм нормативнӧй инӧда актъяс пасйӧмсӧ да Коми Республикаса прокуратураӧ найӧс примитӧм йылысь юӧр либӧ прокурорӧн видзӧдан актын гижӧм доводъяскӧд сӧгластӧмлун йылысь Коми Республикаса Юралысьлысь вочакыв ыстӧмсӧ» кывъясӧн;
п) 54 пунктса мӧд абзацын «заключениелӧн доводъяскӧд сӧгластӧмлун дырйи ассьыс видзӧдлассӧ; заключениелӧн доводъяскӧд сӧгласлун дырйи Коми Республикаса Юралысьлысь нормативнӧй инӧда акт баласӧ, кутшӧмӧс дасьтӧма заключениеын гижӧм пасйӧдъяссӧ тӧд вылӧ босьтӧмӧн» кывъяс вежны «заключениеын гижӧм доводъяскӧд сӧгластӧмлун дырйи заключениеын гижӧм доводъяскӧд сӧгластӧмлун йылысь Коми Республикаса Юралысьлысь вочакыв баласӧ; заключениеын гижӧм доводъяскӧд сӧгласлун дырйи Коми Республикаса Юралысьлысь нормативнӧй инӧда акт баласӧ, кутшӧмӧс дасьтӧма заключениеын гижӧм пасйӧдъяссӧ тӧд вылӧ босьтӧмӧн» кывъясӧн;
р) 55 пунктса мӧдӧд сёрникузясӧ киритны;
с) 56 да 57 пунктъяс гижны тадзи:
«56. Коми Республикаса олӧмӧ пӧртысь власьт орган, Коррупциялы паныд удж нуӧдан Коми Республикаса Юралысьлӧн веськӧдланін (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм йылысь оланпастэчас збыльмӧдӧмкӧд) коланлун дырйи КИВ-ӧн урчитӧм кадколастӧ бурмӧдӧ Коми Республикаса Юралысьлысь нормативнӧй инӧда акт баласӧ тайӧ Пӧрадоклӧн 55 пунктын индӧм сӧвещаниелысь бӧртасъяссӧ тӧд вылӧ босьтӧмӧн да ыстӧ сійӧс КИВ-ӧ.
Коми Республикаса Юралысьлысь нормативнӧй инӧда акт баласӧ сійӧс босьтӧмсянь 2 уджалан лун чӧжӧн КИВ видлалӧ да ыстӧ  Юстиция министерстволӧн Веськӧдланінӧ, Коми Республикаса прокуратураӧ.
57. КИВ  Коми Республикаса Юралысьлӧн нормативнӧй инӧда акт бала серти Юстиция министерстволӧн Веськӧдланінлысь, Коми Республикаса прокуратуралысь заключениеяссӧ босьтігӧн лӧсялана заключение босьтан лунсянь 1 уджалан лун чӧжӧн ыстӧ сійӧс Коми Республикаса олӧмӧ пӧртысь власьт органӧ, Коррупциялы паныд удж нуӧдан Коми Республикаса Юралысьлӧн веськӧдланінӧ (Коми Республикаса инӧда акт балаяс серти, кутшӧмъяс йитчӧмаӧсь коррупциялы паныд удж нуӧдӧм йылысь оланпастэчас збыльмӧдӧмкӧд), коді видлалӧ заключениеяссӧ, сэк, кор заключениеын эмӧсь пасйӧдъяс да вӧзйӧмъяс, бурмӧдӧ баласӧ, сэк, кор эмӧсь вензьӧмъяс, дасьтӧ пасйӧдъяс видлалан таблица тайӧ Пӧрадок дорӧ 2 содтӧдын индӧм форма серти да ыстӧ баласӧ сы дорӧ содтӧм материалъясӧн КИВ-ӧ 3 уджалан лун чӧжӧн.»;
т) 58 пунктын «Заключениелӧн доводъяскӧд сӧгластӧмлун йылысь Коми Республикаса Юралысьлысь вочакыв баласӧ, кутшӧмӧс КИВ дасьтӧма тайӧ Пӧрадоклӧн 57 пунктӧн урчитӧм кадколастъясӧ, ыстӧны сӧгласуйтӧм вылӧ» кывъяс вежны «Заключениеын гижӧм доводъяскӧд сӧгластӧмлун йылысь Коми Республикаса Юралысьлысь вочакыв баласӧ, кутшӧмӧс дасьтӧма тайӧ Пӧрадоклӧн 54 пунктса мӧд абзац серти, сійӧс босьтан лунсянь 2 уджалан лун чӧжӧн КИВ видлалӧ да ыстӧ сӧгласуйтӧм вылӧ» кывъясӧн;
у) 60 пунктын «Коми Республикаса Юралысьлӧн примитӧм нормативнӧй инӧда актъяслысь копияяс либӧ заключениекӧд сӧгластӧмлун йылысь Коми Республикаса Юралысьлысь вочакыв пасйӧмсӧ да Юстиция министерстволӧн Веськӧдланінӧ ыстӧмсӧ» кывъяс вежны «Коми Республикаса Юралысьлысь примитӧм нормативнӧй инӧда актъяс пасйӧмсӧ да Юстиция министерстволӧн Веськӧдланінӧ найӧс примитӧм йылысь юӧр либӧ заключениеын гижӧм доводъяскӧд сӧгластӧмлун йылысь Коми Республикаса Юралысьлысь вочакыв ыстӧмсӧ» кывъясӧн;
ф) 62 пунктса 3 пунктулын «Коми Республикаса экономика сӧвмӧдан да промышленносьт министерствокӧд» кывъяс вежны «Коми Республикаса экономика сӧвмӧдан, промышленносьт да транспорт министерствокӧд» кывъясӧн;
х) Пӧрадок дорӧ содтыны 5 содтӧд тайӧ вежсьӧмъяс дорӧ 1 №-а содтӧд серти;
ц) Пӧрадок дорӧ содтыны 6 содтӧд тайӧ вежсьӧмъяс дорӧ 2 №-а содтӧд серти.
2. «Коми Республикаса олӧмӧ пӧртысь власьт органъяслӧн Коми Республикаын меставывса асвеськӧдлан органъяскӧд ӧтув уджалан уджаланарт вынсьӧдӧм йылысь» Коми Республикаса Юралысьлӧн 2008 во йирым тӧлысь 22 лунся 101 №-а Индӧдын:
Коми Республикаса олӧмӧ пӧртысь власьт органъяслӧн Коми Республикаын меставывса асвеськӧдлан органъяскӧд ӧтув уджалан уджаланартын, кутшӧмӧс вынсьӧдӧма Индӧдӧн (содтӧд):
а) 1 пунктын «сы могысь, медым Коми Республика мутасын меставывса асвеськӧдлӧм серти реформасӧ збыльмӧдігӧн могмӧдны сӧгласуйтӧм уджсӧ, зэв бура веськӧдлыны Коми Республикаса олысьяслӧн интересъясын Коми Республикаӧс да Коми Республикаын муниципальнӧй юкӧнъясӧс экономическӧя да социальнӧя сӧвмӧдан процессъясӧн» кывъяс вежны «сы могысь, медым Коми Республика мутасын меставывса асвеськӧдлӧмсӧ сӧвмӧдны отсалігӧн могмӧдны сӧгласуйтӧм уджсӧ» кывъясӧн;
б) 7 пунктса квайтӧд абзацын «но кадколаст нюжӧдӧм йылысь помшуӧм сыӧн примитан лунсянь 15 календарнӧй лунысь оз дырджык вылӧ» кывъяс вежны «но 30 лунысь оз дырджык вылӧ» кывъясӧн.
3. «Коми Республикаса Юралысьлӧн Администрация йылысь» Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧдын:
Коми Республикаса Юралысьлӧн Администрация йылысь положениеын, кутшӧмӧс вынсьӧдӧма Индӧдӧн (1 №-а содтӧд):
8 пунктса 10 пунктув гижны тадзи:
«10) аслас компетенцияын «Коми Республикаса оланпасъяс да Коми Республикаын примитан мукӧд инӧда акт публикуйтан да налӧн вынсялан пӧрадок йылысь, а сідзжӧ официальнӧя публикуйтны колана материалъяс публикуйтан пӧрадок йылысь» Коми Республикаса Оланпас серти урчитӧм пӧрадокын официальнӧя публикуйтӧ Коми Республикаса инӧда актъяс, Администрацияса инӧда актъяс (тшӧктӧдъяс) да мукӧд инӧда акт да материал, сёрнитчӧмъяс да артмӧдчӧмъяс, кӧні сёрнитчысьӧн лоӧ Коми Республика, Коми Республикаса Веськӧдлан котыр, Администрация;».
4. «Коми Республикаын уджын зэв тӧдчана йӧзлысь, нимӧдана йӧзлысь паметьсӧ, а сідзжӧ историяын лоӧмторъяссӧ да казьтылан кадпасъяссӧ нэммӧдӧм йылысь» Коми Республикаса Оланпас збыльмӧдан мераяс йылысь да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн 2013 во сора тӧлысь 16 лунся 86 №-а Индӧдын:
Коми Республикаын уджын зэв тӧдчана йӧзлысь, нимӧдана йӧзлысь паметьсӧ, историяын лоӧмторъяссӧ да казьтылан кадпасъяссӧ зданиеяслӧн, стрӧйбаяслӧн, сооружениеяслӧн банъясын, Коми Республикаса эмбурӧ пырысь му участокъясын да (либӧ) объектъясын памятникъяс, мемориальнӧй пӧвъяс, мукӧд мемориальнӧй сооружение сувтӧдӧмӧн нэммӧдан пӧрадок йылысь положениеын, мый вынсьӧдӧма Индӧдӧн         (2 №-а содтӧд):
3 пунктса медводдза абзацӧ «нэммӧдӧны» кыв бӧрын содтыны «, пырджык,» кыв.
Коми Республикаса Юралысьлӧн 
ӧткымын индӧдӧ пыртан вежсьӧмъяс дорӧ
1 №-а СОДТӦД
«Инӧда акт балаяссӧ 
Коми Республикаса Юралысьлы 
видлалӧм вылӧ дасьтан да сетан
пӧрадок дорӧ
5 СОДТӦД
(форма)
Оланпасъяс да Коми Республикаса мукӧд нормативнӧй инӧда акт йылысь
ЮӦР,
кутшӧмъясӧс киритӧм, вежӧм, содтӧм либӧ примитӧм вылӧ 
ковмас примитны Коми Республикаса оланпас бала 
__________________________________________________________
(оланпас балалӧн ним)
	Д/в №
	Бала ним
	Бала дасьтан коланлунлӧн инӧда подув
	Дженьыда опишитӧм (инӧд боксянь ладмӧдӧмлӧн медшӧр мог, видлалантор да сюрӧс)
	Коми Республикаса Юралысьлы, Коми Республикаса Веськӧдлан котырлы видлалӧм вылӧ бала сетан кадколаст
	Коми Республикаса олӧмӧ пӧртысь власьт органъяс - медшӧр збыльмӧдысь да, коланлун дырйи, ӧтув збыльмӧдысьяс йылысь тӧдмӧгъяс

Коми Республикаса Юралысьлӧн 
ӧткымын индӧдӧ пыртан вежсьӧмъяс дорӧ
2 №-а СОДТӦД
«Инӧда акт балаяссӧ 
Коми Республикаса Юралысьлы 
видлалӧм вылӧ дасьтан да сетан
пӧрадок дорӧ
6 СОДТӦД
(форма)
Бала сӧгласуйтан своднӧй лист
________________________________________________________________
(Коми Республикаса инӧда акт бала сикас да сылӧн ним)
Баласӧ сетӧма ________________________________________________________________ 
(Коми Республикаса инӧда акт бала вӧзйысь)
________________________________________________________________
________________________________________________________________
	Бала сӧгласуйтысь мортлӧн чин
	Бала сӧгласуйтысь мортлӧн ов, нимлӧн да вичлӧн инициалъяс
	Сӧгласуйтан бӧртас

